
GOUVÈNÈ CUOMO ANONSE ENSTALASYON DÈLKO SEKOU NAN GRAND CENTRAL TERMINAL POU 

SIPÒTE PREPARASYON POU IJANS NAN NEW YORK EPI POU AMELYORE SEKIRITE PIBLIK LA 

 

 

Jodi a, Gouvènè Andrew M. Cuomo te anonse reyalizasyon yon pwojè pou enstale de nouvo dèlko dizèl 

pou ijans nan Grand Central Terminal Vil New York pou ede alimante sistèm sekirite pou ijans yo sizoka 

ta gen yon blakawout.  
 

Pwojè ki pou prèske $17 milyon dola a, ki finanse sitou avèk yon sibvansyon federal, se pati nan seri 

mezi Gouvènè Cuomo otorize pou sipòte enfrastrikti enpòtan eta a kont evènman move tan pidevan 

tankou Sipè-Ouragan Sandy ak lòt menas posib pou sekirite piblik la.  
 

Gouvènè Cuomo di konsa, “Nenpòt moun ki te gen yon blakawout ap rekonèt sèvis enpòtan dèlko dizèl 

pou ijans sa yo ta bay pasaje Grand Terminal pandan yon blakawout. Preparasyon pou ijans se te yon 

objektif prensipal administrasyon mwen an pou pwoteje Nouyòkè yo sizoka gen gwo evènman, tankou 

sa ki afekte rezo enèji a. Dèlko sekou yo pral bay yon eleman sekirite anplis ak sekirite pou sant transpò 

ikonik sa a—youn nan estasyon tren ki gen plis aktivite nan peyi a.” 
 

Nouvo dèlko dizèl pou ijans yo mete pi plis kapasite pou sistèm sekou pou ijans ki la deja nan Grand 

Central. Foto dèlko yo disponib nan sitwèb http://www.governor.ny.gov/assets/documents/edgs.zip  

New York Power Authority (NYPA) te alatèt jeni konsepsyon an ak enstalasyon de dèlko dizèl 2.000 

kilowat (kW), sou non Metropolitan Transportation Authority (MTA), yon kliyan kouran elektrik NYPA. 

Yon antrepriz ki baze nan Vil Long Island, Danco Electrical Contractor, te sèvi kòm antreprenè dèlko pou 

enstalasyon an.  
 

Gil C. Quiniones, Prezidan ak Direktè Jeneral NYPA, di konsa, “Mwen fyè pou bon jan travay jeni ki te 

pèmèt enstalasyon ekipman sa a, ki te reyalize san deranjman sèvis tren enpòtan pasaje yo. Kòm 

Nouyòkè, nou konnen nan eksperyans difisil avantaj ki genyen lè nou prepare pou ijans yo. Mwen jwenn 

lonè pou sèvi anba yon gouvènè ki gen vizyon pou angaje nan travay difisil sipòte enfrastrikti enèji 

konplike New York, ki toujou enpòtan men sitou pi enpòtan pandan ijans yo.”  
 

Prezidan pwovizwa MTA, Fernando Ferrer, di konsa, “Dèlko dizèl pou ijans yo ki nan Grand Central asire 

pasaje yo y ap rete an pwoteje ak an sekirite nan tèminal la menmsi rezo enèji a deranje. Sa a se yon 

amelyorasyon enpòtan pou kliyan nou yo, epi li vle di priyorite nou bay pou avanse preparasyon nou 

pou ijans anba enstriksyon Gouvènè Cuomo.” 

Gene Russianoff, avoka pou New York Public Interest Research Group (NYPIRG) Straphangers Campaign, 

yon gwoup pasaje tranzit, di konsa, “Apeprè 750.000 pasaje pase nan Grand Central chak jou, epi plis 

pase yon milyon moun pandan sezon fèt la. Poutèt sa li enpòtan pou asire gwo sant tranzit sa a gen enèji 

sipò ki nesesè. Gouvènè Cuomo, MTA ak Administrasyon Enèji a merite gwo lwanj poutèt yo pran devan 

pou jere blakawout pidevan avèk enstalasyon dèlko pou ijans, ki lakòz tou yo itilize konbistib ki gen yon 

ti kantite souf pou rediksyon lafimen."  

Yon sibvansyon federal avèk New York State Division of Homeland Security and Emergency Services 

(DHSES) te bay apeprè 75 pousan nan depans pou pwojè a pou prèske $17 milyon dola.  
 

Manm Komisyon Jerome M. Hauer, DHSES, di konsa, “Pwojè konplèks sa a reprezante yon gwo sentèz 

efò plizyè ajans eta a ki travay avèk gouvènman federal pou amelyore sekirite piblik pou pasaje ak touris 

Vil New York yo. Tankou yon referans ameriken ak yon sant pasaje k ap fonksyone, lè nou ajoute mezi 

sekirite siplemantè sa a pou Grand Central Station sa te reprezante yon gwo priyorite pou Gouvènè 

Cuomo, epi nou te kontan pou ede jwenn lajan ki nesesè a.” 
 

Dèlko dizèl pou ijans yo, ki gen gwosè yon ti kamyon bwat, deziyen tou pou ede redui demann nan rezo 

kouran elektrik la nan jou ki fè pi cho pandan sezon lete a. Nan kapasite sa a, yo kapab nay rezilta pou 

sekirite enèji a ak pou sistèm ijans lan tankou ekleraj, vantilatè ekstraksyon, ak awozè yo. 
 

Pwojè dèlko a fè pati tou nan enstalasyon plizyè tank konbistib, aparèy komitasyon, relè, kontwòl, gwo 

vantilatè ak kanalizasyon ki deplwaye nan 18 etaj anwo nan yon bouch ayerasyon sou twati yon bilding 

ki toupre. 
 

Plizyè konpatiman an beton ki sou lajè yon ray tren senp ak longè de otoka, kenbe dèlko yo ak ekipman 

oksilyè, yo te pote nan tèminal la nan tren platfòm.  
 

NYPA ak MTA, youn nan pi gwo kliyan Power Authority, gen yon long istwa travay ansanm sou pwojè 

pou redui itilizasyon enèji a epi pou amelyore fyabilite sistèm nan. Depi kòmanse ane 1990 yo, de 

Administrasyon yo te kolabore sou plis pase $78 milyon dola nan pwojè efikasite enèji nan 150 bilding 

MTA. Ansanm pwojè sa yo ekonomize MTA plis pase $10 milyon dola chak ane nan depans pou enèji, epi 

yo ede evite emisyon gaz efè tèmik plis pase 56.000 tòn chak ane. 
 

NYPA fè rekouvreman depans li yo lè li pataje nan ekonomi lajan bòdwo elektrik final la avèk bilding 

piblik yo. Depi benefisyè a resevwa tou pati pa li sou yon peryòd plizyè ane, l ap kenbe tout ekonomi 

lajan an, pou bay lajan pou sèvis enpòtan yo. 

